
   Чĕкеç çуначĕ пек çав куç харши

компьютер хыçĕнчен

вĕçейрĕ тухрĕ,

пĕр ярăнчĕ кунтах,

çӳле пĕр ухрĕ.

Мана курсан çакскер хăрамĕ-ши?



Куç хӳрипе сăнатăп чипере.

Тахçан ăна эп курнă пек пĕрре.

Чăннипелех çак хĕрккене

пĕлеп-ши,

е яшлăха кăна аса илеп-ши?



Хирте чĕлтĕртетен ыраш ăрши

чĕреçĕм тĕпĕнчи чĕме вăратнăн,

вăл тĕлĕрен хĕлĕхсене хускатнăн

пулайрĕ çав çунат пек куç харши.



Чунпа çынсем ялан юлаççĕ çамрăк,

çунаççĕ те юрлаççĕ уншăн çеç.

Çапла шутларăм та

хайхи чĕкеç

вут пуççи пек компьютера вĕлт! чăмрĕ.

